
AREA 3 VERSLAG:      

KAALVOET DAPPERHEID. 

AS JY JOU SKOENE UITTREK IS JY GEGROND EN STAAN JY VAS.  JY KAN 

VASTER VASTRAP EN JY VOEL MEER IN BEHEER...SO NATUURLIK GAAN JY 

OOK DAPPERDER WEES!  EN DAPPER WEES IS DEESDAE SO BELANGRIK.  

ONS MOET DAPPER MET ONS GELD WERK, MET ONS TYD, MET ONS GESIN EN 

FAMILIE OMGAAN. 

MAAR ONS KAN NIE ALLEEN KAALVOET DAPPER WEES NIE.  ONS HET DIE 

GENADE VAN ONS HEMELSE VADER NODIG OM ONS DEUR ONS KAALVOET 

DAPPER DAE TE DRA. HY WAG DAT ONS HOM VRA OM ONS DAPPER TE MAAK 

OM KAALVOET DIE LEWE SAAM MET HOM AAN TE PAK. 

ASRIVIER: 

LYNETTE BEER, MOTIVERINGSPREKER GEE RAAD OM JOUSELF EN DIE 

MENSE RONDOM JOU TE ONTDEK DEUR HULLE PERSOONLIKHEDE TE 

VERSTAAN. 

SJEF JEAN STRAUSS DEMONSTREER DIE MAAK VAN SKUIMPIES MET 

GEDROOGTE EIERWIT EN GEBRUIK ROLKEM PRODUKTE DAARBY. 

IRENE BOSCH, BERADER VAN BETHLEHEM, VERTEL VIR ONS DAT GOD WIL HE 

ONS MOET AANPASBAAR WEES.  HY HET ONS MET DAARDIE VERMOEE 

TOEGERUS, ONS MOET NET LEER VAL EN STERKER TERUGBONS, WANT ONS 

IS SPESIAAL VIR HOM. 

BETHLEHEM-KOSMOS: 

MAART MAAND SE VERGADERING WAS VIR DIE LEDE BAIE INTERESSANT.  

JANINE NELSON, SEKRETARESSE DEMONSTREER HAAR DRUKKERMASJIEN 

EN DRUK VIR ELKE LID ‘n HARTJIE UIT. 

TYDENS SEPTEMBER SE VERGADERING MOES ELKE LID ‘n HOED DRA WAT ‘n 

DORP UITBEELD.  DAAR WAS DORPE SOOS BRAKPAN, VISGAT, ROSENDAL EN 

ORKNEY, MAAR ELSA PRETORIUS WAS DIE WENNER MET HAAR 

“TIETIESBAAI” HOED! 

BHM-KOSMOS SE LEDE WORD NOU TE BEJAARD OM BEGEESTERD TE RAAK 

OOR DIE VLU, WAT JAMMER IS, MAAR HULLE SAL 2024 NOG STEEDS IN GOEIE 

GEES AANPAK. 

DANIELSRUS: 



JAMONA BONTHUYS, BETER ONDER ONS BEKEND AS TAAI, EN LID VAN 

DANIELSRUS TAK, STEL ‘N DIGBUNDEL MET DIE TITEL, “NET GENADE” VRY.  2 

VAN HAAR GEDIGTE WEN ‘n BOEKPRYS VIR BELOWENDE OPKOMENDE 

DIGTERS EN  VAN HAAR GEDIGTE IS OOK GEKIES OM IN DIE ”GENOOTSKAP 

VAN DIE HANDHAWING VAN AFRIKAANS” SE “SUIDERLAND VXIII” BUNDEL TE 

VERSKYN.  WELGEDAAN TAAI!         

 JACQUELINE MARAIS BIED ‘n VERGADERING i.v.m. TESTAMENTE AAN.  DIT 

LAAT REK DIE DAMES SE OE.  VERAL IN DIE BOERDERY OMGEWING.  DAMES 

MAAK ASB SEKER JULLE TESTAMENTE IS IN PLEK.  JULLE WIL NIE JULLE 

FAMILIE MET PROBLEME AGTERLAAT NIE. 

DIE DAMES LE OOK BESOEK BY DIE MUSEUM IN BETHLEHEM AF.  DAAR IS 

WONDERLIKE EN WAARDEVOLLE ARTEFAKTE EN ‘n HANDVOL 

ENTOSIASTIESE MUSEUM VRIENDE PROBEER ‘n POSITIEWE VERSKIL MAAK 

NA JARE VAN VERWAARLOSING.  HULLE SLUIT HULLE VERGADERING  MET ‘n 

“BRAAIVLEIS” KOMPLEET MET BRAAIBROODJIES AF. 

FOURIESBURG: 

FOURIESBURG VLU HET 2023 SE TEMA “JY IS GENOEG” HULLE 

UITGANGSPUNT VIR DIE JAAR GEMAAK.  HULLE HET DAARNA GESTREEF OM 

ALMAL MET WIE HULLE IN AANRAKING KOM TE LAAT VOEL EN BESEF HULLE 

IS GENOEG.  HULLE HET KOMPLIMENTE UITGEDEEL, GEDEEL IN ALMAL SE 

LIEF EN LEED EN INSPIRASIE GEPUT UIT MAX LUCADO SE BOEK “NET SOOS 

JY IS”. 

GEDURENDE DIE MAART VERGADERING DEEL 3 DAMES DIE PROSES VAN 

PLEEGSORG EN AANNEMING, BIOLOGIESE OUERS EN GENETIKA TEENOOR 

OMGEWINGSFAKTORE.  AANNEMING TUSSEN VERSKILLENDE RASSE WORD 

OOK UITGELIG. 

ZOUTKOP VLU VAN FICKSBURG KUIER SAAM MET FOURIESBURG VLU.  HOE 

LEKKER KUIER DIE DAMES OOR AREA GRENSE HEEN! 

KESTELL: 

KESTELL SKOP 2023 MET GROOT VERWAGTING EN POSITIEWE DENKE AF. 

7 DAMES BEPLAN EN HER BEPLAN HULLE BOOTREIS IN MAART. WAT ‘n 

BELEWENIS!   DIT GAAN BESLIS ‘n POSITIEWE ERVARING WEES. 

CORNELIE PALMER STEL DIE DAMES VOOR AAN “PIC TO  PAT” EN HULLE 

SIEN DIE ONGELOOFLIKSTE KRUISIESTEEK WERK. 



KESTELL VLU SKENK OOK TIOLETWARE AAN DIE INWONERS VAN HUIS 

KOSMOS EN DEEL OMGEE BEERTJIES UIT AAN DIE LEERDERS VAN RETIEF 

HOERSKOOL, WAAR DIT NODIG IS. 

SES DAMES WOON DIE KONGRES IN SEPTEMBER BY WAARVAN DIT 3 DAMES 

SE EERSTE KONGRES ERVARING IS. 

REITZ: 

REITZ SE 2 LEDE NEEM DIE JAAR RUSTIG.  SOOS DIE JAAR VORDER SKUIF 

HULLE GEDAGTES ROND OM IN 2024 ‘n DEMONSTRASIE DAG AAN TE BIED IN 

DIE HOOP OM LEDE TE WERF.  NA DIE KONFERENSIE VAN 2024 SAL DAAR IN 

ALLE ERNS AAN PLANNE GESLYP WORD. 

TWEELING: 

NA ‘n BESOEK OP 24 MEI 2023 DEUR MEV GERDA PIENAAR EN MYSELF, 

BESLUIT TWEELING OM ‘n SABBATSJAAR TE NEEM. 

IN 2024 SAL DAAR WEER PLANNE BERAAM EN BEDINK WORD. 

WATERBRON: 

TOE EEN VAN WATERBRON SE LEDE, LAVINIA ROSSOUW, SE HUIS AMPER 

AFGEBRAND HET, HET DIE LEDE YWERIG VIR HULLE KOS GENEEM, BASIESE 

BENODIGHEDE GAAN AANKOOP, GEHELP OM DIE HUIS SKOON TE MAAK EN 

OOK GEHELP OM VAN DIE ITEMS WAT DEUR ROOKSKADE VERNIEL IS TE 

PROBEER RED DEUR DIT TE WAS.  

TYDENS AUGUSTUS SE VERGADERING LEER DIE DAMES DIE VERSKIL TUSSEN 

MACARON EN MACAROON.  MACARON IS FRANS EN WORD MET 

AMANDELMEEL GEMAAK.  MACAROON IS ITALIAANS EN WORD VAN 

AMANDEL-EN-KLAPPERMEEL GEMAAK.  HULLE LEER GOEIE WENKE, SOOS 

OM DIE MEEL PRESIES 80 MAAL DEUR TE ROER OM SEKER TE MAAK DIT KOM 

PERFEK UIT. 

TYDENS DIE TUINBOU VERGADERING LEER DIE LEDE HOEDAT ASYN BOSSIES 

DOODMAAK EN MIERE WEGHOU EN KANEEL HELP VIR SWAMME OP PLANTE. 

PIESANG SKILLE IN WATER GEWEEK, DIEN AS GOEIE VOEDING VIR PLANTE.  

MEVROU DIE PRESIDENT, HIERMEE Lê EK MY VERSLAG AAN U VOOR. 

 


